
P A L E S T I N A ' R I B U R U Z 
Egia esateko dakarkiten gai au 

etzait batere gogoko, Paulo VI'gna-
ren Palestina'ra joan-etorr ia . Ez 
dira oiek nere gaiak, erlijio gaiak 
ez dira nik dabilzkitenak. Ala ere 
aste ontan nazio-artean zerbait 
izan baldin bada erabilli dana, 
esan dana, gertatutakoa, ori Paulo 
VI'gnaren joan-etorr ia izan da. 

Jende pilla aundiak biltzea, jen-
dea deadar bizian jartzea, ez da 
aiñ gauza zailla ta askotan ikusi 
izan deguna da. Gaurko agintariak 
izena t a fama irabazi naiean badu-
te arrisku aundi bat, alegia, apar-
teko gauzak egiñ naiean, jendearen 
txalo billa ibiltzea. Gañera Pau-
li VI gnak erromes bezela bakarrik 
joan nai izan duala esan du. Ba-
ñan, kanpotik, e ta kanpotik baka-
rrik, errege bat bezela, gizon aun-
di bat bezela joan da. Azalez ez da-
tor ori ondo apal tasunarekin. 

Len esanlakoak ziran neri bildur 
ematen zidatenak. Bañan kontu-
ratu naiz bildur oiek arrazoirik ga-
bekoak zirana. Benetan gauz osa-
sungarri, apal, umill, ongarri bat 
egin duala, ez kr is tautasunerako 
onarentzat bakarrik baizik eta 
mundu guztiaren onarentzat . 

Apaltasunaren ikasgaia. Pentsa-
tzen egon naiz zergatik ez ote dan 
oraiñ arte Aita Santurik joan Pa-
lestinara. Ez ote da nola alabaite-
ko kr is tautasuna geigi okzidentali-
zatu dalako? Ez dakit. Istoriak 
eman bearko digu galdera onen 
erantzuna. Era guztietara, gaur 
Eleizak daukan garbitu naia, bere 
ja torr i ra eldu naia, Palest ina ber-
tara joanda ikusi diteke ta ori da 
Paulo VI'gnak egin duana. Eleizak, 
alperrikako jantziak kendu nai on-
tan i turr ira joan nai du, t a gure 
iturria ez da Erroma Israel baizik. 
Aitorkizun galanta, alegia, gure 

egite ta jantzi asko bide okerre-
koak dirana aitortzea. Gu ez gera-
la kristautasuna, geienean kris-
tauak baizik aitortzea. 

Apaltasunaren ikasgaia. Aiñ bat 
gizaldietan deabrua bezela ikusten 
genituen apar ta tu tako eleizen bu-
ruekin itzegitea. Itzegitea, izketal-
dia edukitzea. Badirudi itzegiteak, 
etsaiaren billa joateak, gure au-
rrean dagoanaren billa joateak, 
aulkeriaren señale ematen diguna. 
Bañan ez, aul tasunarena ez, inda-
r ra rena da. Gizonaren jokaera ja-
torrena. Bañan, eta ontan dago 
erakuskizunik aundiena, itzegiteko 
bi bear dira. Ez da naikoa batek 
bakarrik itzegin nai izatea. Batak 
besteari itzegiteko eskubidea eman 
bear dio, bestela ez dago izketarik. 
Goikoak behekoari, gutxienenan, 
bere ustean fede ona aitortzen ez 
baldin badio, e ta itzegitea ukatzen 
baldin badio ez da izketa izango, 
monologoa baizik. Jainkoak ere ez 
du ori egiten. 
Apaltasunaren ikasgaia. Kristauei 
ere naiko gaitz egin izan die ma-
homatarrak, dudarik ez dago. Ba-
ñan okzidenteko kristauen gogain-
garria ona al da istoriaren barruan 
mahomatar oiek daukatena? Ta 
batez ere Erroma'tik apar ta tu tako 
kristauak. «Kruzada»'k zer izan zi-
ran on erakusten digu istoriak. Is-
torian ainbeste aldiz gertatu oi 
izan dana, Gurutzearen izenean 
egin izandu dira astakeririk aun-
dienak. 

Ondo egin du Paulo VI.gnak Pa-
lestina'ra joatearekin, penitentzi 
egitera barkazioa eskatzera. Onela 
ziur-ziur Jainkoa'ren laguntza in-
dartsuago izango du ta. Jainkoak 
beartsuari ta pekatariari laguntzen 
baitdio geien ta gogokoen. 

